
  

 
 
 
 

Lachner Chilbi-Musig 
 
Chilbi isch’s in Lache. 
Läck, do ghörsch denn Sache! 
I dr heil’ge Chile 
isch’s nüm müsli stille. 
 
D’Orgle spilt potztusig 
Ländler-Chilbi-Musig! 
 
Us de Goldaltäre 
D’Ängeli usschäre, 
und vor luter Schräcke 
bricht en Hirt en Stäcke 
D’Schöfli die tüe blöke 
Alls isch us de Söcke! 
 
A däm Chilbi-Obe 
Isch i’d Chile zoge 
Ganz es lüpfigs Windli 
Das wiegt s’heilig Chindli 
D’Ängel tanze Tango – 
Lang cha das so nümm goh! 
 
D’Orgle tuet verklinge, 
das wird Ornig bringe! 
D’Ängel hocke stille 
wieder i der Chile. 
Schlüsst dr Sigrischt d’Türe 
chunt der Liebgott füre 
S’Orgelspiel vom Obe 
Tuet är heimlich lobe! 

